
將至潯陽郡教

作者：陸倕　南朝齊

本作品收錄於《藝文類聚》

第五倫之臨會稽，躬斬馬草，鄧伯道之蒞吳郡，自運家糧，故能使吏作頌歌，民胥興詠。

太守薄德，謬叨龜組，竊願巴祗，暗坐接客，思匹吳隱，被絮對賓，常藥自隨，式瞻無

遠，單車入境，竊所庶幾，舊須發民治道，及戍邏揄樵采，諸如此類，一皆省息。

又云

太守家本諸生，伏膺典記，光武靈臺之籍，較涉根基，彌華聚土之書，略見庭戶。貴郡

圖載，其具存方策，校以山經，參諸括象，原野城寺，宛在心目，龍泉鶴嶺，不易窮登，

所撰郡圖，可勿親用。公孫陛戟，既似井蛙，延壽執戈，實同兒戲。〈《藝文類聚》五

十。〉

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

